
 

 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ: ᓯᑎᐱᕆ 29, 2023 
ᓴᓂᑭᓗᐊᖅ, ᓄᓇᕗᑦ 

 

ᓴᓂᑭᓗᐊᖅ ᐊᓄᕆᒨᖅᑐᒥᑦ ᐆᒻᒪᖅᑯᑎᖃᖔᓛᓕᖅᑐᑦ − 
ᐆᒻᒪᖅᑯᑎᒥᒃ ᓂᐅᕕᕐᓂᕐᒧᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᓯᒪᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ ᐊᒻᒪ ᓄᓇᕗᒻᒥ ᓄᒃᑭᒃᓴᐅᑏᑦ ᑎᒥᖁᑖᓄᑦ ᓄᓇᕗᒻᒥ ᓯᕗᓪᓕᖅᐹᒥ 
ᓄᓇᓕᖕᓂ−ᐊᐅᓚᑕᐅᔪᖅ, ᐃᓄᖕᓄᑦ−ᓇᖕᒥᓂᕆᔭᐅᔪᓄᑦ ᐊᓯᔾᔨᒐᒃᓴᐅᔪᓄᑦ ᐆᒻᒪᖅᑯᑎᓄᑦ 

ᐱᓕᕆᐊᒧᑦ 
 

ᐊᓄᕆᒨᖅᑐᑦ ᐹᑕᓖᒧᓪᓗ ᐆᒻᒪᖅᑯᑎᓄᑦ ᑐᖅᑯᖅᓯᓯᒪᓂᕐᒧᑦ ᐱᕙᓪᓕᐊᑎᑦᑎᓂᖅ ᓴᓂᑭᓗᐊᕐᒥ, ᓄᓇᕗᑦ 
ᑎᑭᐅᑎᓯᒪᔪᖅ ᐱᕐᔪᐊᒥᒃ ᐅᓪᓗᒥᒧᑦ ᑎᑭᖦᖢᒍ, ᐊᑎᓕᐅᖅᑕᐅᓚᐅᖅᑎᓪᓗᒍ ᐆᒻᒪᖅᑯᑎᓄᑦ ᓂᐅᕕᕐᓂᕐᒧᑦ 
ᐊᖏᕈᑎ (EPA) ᐅᑯᑎᒎᓇᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ (QEC), ᐊᒻᒪ ᓄᓇᕗᒻᒥ 
ᓄᑭᒃᓴᐅᑏᑦ ᑎᒥᖁᑖᓄᑦ (NNC). ᑖᓐᓇ ᐱᓕᕆᐊᖅ, ᐊᑦᑎᖅᑕᐅᓯᒪᔪᖅ ᐊᓄᕆᕐᔪᐊᕐᒧᑦ ᓄᒃᑭᒃᓴᐅᑎᓄᑦ 
ᐱᓕᕆᐊᖅ (ᐊᓄᕆᕐᔪᐊᖅ ᑐᑭᖃᖅᑐᖅ ᐊᓄᕆᐊᓗᒃ, ᐃᓄᒃᑎᑐᑦ) ᓄᑲᖅᖡᑦ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᓄᑦ, ᐱᓇᔪᐃᓐᓇᕐᒪᑕ ᑳᓐᑐᓛᒃᑕᐅᔪᒪᓪᓗᑎᒃ ᑕᐃᒪᙵᑦ ᐃᓱᒪᒋᔭᐅᓚᐅᖅᑎᓪᓗᒍ 2015-ᒥ. 

ᓄᓇᕗᒻᒥ ᓄᑭᒃᓴᐅᑏᑦ ᑲᑐᔾᔨᖃᑎᒌᑦ, ᓇᖕᒥᓂᖁᑎᒃᑲᓐᓂᖓ ᕿᑭᖅᑖᓗᒃ ᑯᐊᐳᕇᓴᓐ (ᐃᓄᐃᑦ 
ᓄᓇᑖᕐᓂᕐᒧᑦ ᐱᕙᓪᓕᐊᓂᖅ ᑲᑐᔾᔨᖃᑎᒌᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑎᒍᑦ), 
ᓴᖅᑭᑕᐅᓚᐅᖅᓯᒪᔪᖅ ᑭᐅᔾᔪᑕᐅᓪᓗᓂ ᐱᔪᒪᓂᖏᓐᓄᑦ ᐱᕕᖃᕐᓂᖏᓐᓄᓪᓗ ᐱᕙᓪᓕᐊᑎᑦᑎᓂᕐᒧᑦ 
ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᐱᓕᕆᖃᑎᖃᕐᓂᒃᑯᑦ ᓄᓇᓕᖕᓂ ᕿᑭᖅᑖᓗᖕᒥ. ᐅᑯᐊ 100% 
ᐃᓄᐃᑦ ᓇᖕᒥᓂᖁᑎᖏᑦ ᓯᕗᓪᓕᐅᓪᓗᑎᒃ ᐃᓛᒃᑯᑦ ᐆᒻᒪᖅᑯᓯᐅᕆᔨᐅᓚᐅᖅᓯᒪᕗᑦ ᐊᑎᓕᐅᖅᖢᑎᒃ 
EPA−ᒥᑦ ᒐᕙᒪᑐᖃᒃᑯᑦ−ᓇᖕᒥᓂᕆᔭᖓᓂᑦ ᐆᒻᒪᖅᑯᑎᒥᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ; ᐊᒻᒪᓗ 
ᐊᑕᐅᑦᑎᒃᑯᑦ, ᓴᖅᑭᑦᑎᓂᐊᖅᑐᑦ ᓄᓇᕗᑦ ᐃᓯᕐᕕᖓᓂ ᓴᓗᒪᔪᒧᑦ ᐆᒻᒪᖅᑯᑎᓄᑦ ᓅᑉᐸᓪᓕᐊᓂᕐᒧᑦ. 

ᕼᐃᐅᕆ ᕙᓚᐅᕋᑎ, ᐊᐅᓚᑦᑎᔨᒻᒪᕆᒃ NNC-ᑯᓐᓄᑦ ᐊᒻᒪ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ 
ᑐᓴᖅᑎᑦᑎᓚᐅᖅᐳᖅ, "ᐅᓪᓗᒥ ᖁᕕᐊᓇᖅᑐᒻᒪᕆᐅᕗᖅ ᓄᓇᕗᒻᒧᑦ, ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ, ᐊᒻᒪ 
ᓴᓂᑭᓗᐊᕐᒥᐅᓄᑦ. ᓯᕗᒃᑲᖅᑕᐃᓂᖅ ᐃᓅᖃᑎᒌᖕᓂᕐᒧᑦ ᐊᓯᔾᔨᕐᓂᕐᒥᒃ ᐊᔪᕐᓇᙱᑦᑐᑯᓘᓚᐅᖅᓯᒪᙱᑦᑐᖅ, 
ᑭᓯᐊᓂ ᑖᓐᓇ ᐊᖏᖃᑎᒌᒍᑦ ᓇᓗᓇᐃᖅᓯᔪᖅ ᐱᓕᕆᐊᖑᔪᓐᓇᕐᓂᖓᓂᒃ. ᑲᑎᒃᑯᑦᑕ ᓲᕐᓗ NNC-ᑯᑦ 
ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᖃᔅᓯᓄᒃᑭᐊᖅ ᑕᖅᑭᓄᑦ ᐊᓂᒍᖅᑐᓄᑦ, ᐊᒻᒪᓗ ᓄᓇᓖᑦ 
ᐱᔭᕆᐊᖃᖅᑕᖏᑦ ᓯᕗᓪᓕᐅᑎᓗᒋᑦ ᑭᓱᑦ ᐃᓱᒪᒋᔭᐅᕙᓚᐅᖅᐸᑦ ᐊᔪᕐᓇᖅᓯᑎᓪᓗᒍ. ᖃᐅᔨᒪᓕᖅᑐᒍᑦ 
ᐊᑯᓂᐊᓗᒃ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᑦ ᓈᒻᒪᖕᓂᖏᓐᓂᒃ ᓄᓇᕗᒻᒥᐅᓄᑦ, ᐊᕙᑎᒧᓪᓗ. ᐊᓄᖅᔪᐊᖅ 
ᓄᒃᑭᒃᓴᐅᑏᑦ ᑕᑯᒃᓴᐅᑎᑦᑎᔪᑦ ᓄᓇᕗᒻᒥ ᓄᓇᓕᓕᒫᓂᒃ, ᖃᐅᔨᓂᐊᕐᒪᑕ − 
ᑕᐃᒪᐃᓕᐅᕈᓐᓇᕐᒥᒐᑦᑕᑦᑕᐅᖅ." 

ᓄᓇᓕᓕᒫᑐᑦ ᓄᓇᕗᒻᒥ, ᓴᓂᑭᓗᐊᖅ (ᐃᓄᒋᐊᒃᑎᒋᔪᖅ: ~1,010) ᑕᑎᖃᖅᐳᖅ ᐅᖅᓱᐊᓗᒃᓴᓂᑦ 
ᐅᖅᑰᓴᐅᑎᓄᑦ ᐆᒻᒪᖅᑯᑎᓄᓪᓗ ᐱᔭᐅᔪᒪᕙᒃᑐᓄᑦ. ᑖᓐᓇ, ᐅᑭᐅᖅᑕᖅᑐᒧᑦ ᑭᓯᐊᓂ 1 MW 
ᐊᓄᕆᒨᖅᑐᑦ ᐊᒻᒪ 1 MWh ᐹᑕᓖᓄᑦ ᑐᖅᑯᖅᓯᓯᒪᕝᕕᒃ ᖃᕆᑕᐅᔭᒃᑯᑦ ᓴᖅᑭᑉᐸᖕᒪᑦ ᐊᓄᕆᕐᔪᐊᖅ 
ᓄᒃᑭᒃᓴᐅᑏᑦ ᐱᓕᕆᐊᖅᑎᒍᑦ. ᐆᒻᒪᖅᑯᑎᒥᒃ ᐊᑐᕐᓂᖅᐹᖑᓪᓗᓂ 



 

 
 
 
ᐱᔭᐅᔪᒪᔪᑦ 750 ᑭᓗᕚᑦ, ᕼᐋᒪᒻᓚᒃᑯᑦ ᓂᕆᐅᒋᔭᐅᕗᑦ ᐱᐊᓂᒃᓯᓂᐊᕋᓱᒋᔭᐅᓪᓗᑎᒃ 
ᐅᖅᓱᐊᓗᖕᒨᖅᑐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᖃᓄᐃᓐᓂᕆᔭᕆᐊᓕᖏᓐᓂᒃ 
ᐱᔪᓐᓇᖅᑎᓪᓗᒋᑦ. ᐊᓄᕆᒨᖅᑐᑦ, ᐹᑕᓖᒨᖅᑐᑦ, ᐅᖅᓱᐊᓗᖕᒨᖅᑐᓪᓗ ᐊᐅᓚᐅᑎᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕐᕕᐊᓂᑦ ᐱᓕᕆᓂᐊᖅᐳᑦ ᐊᑦᑕᕐᓇᙱᑦᑐᒦᖁᓪᓗᒋᑦ, ᓈᒻᒪᒃᑐᓂᑦ 
ᐆᒻᒪᖅᑯᑎᖃᖁᓪᓗᒋᑦ ᓴᓂᑭᓗᐊᕐᒥᐅᑦ. ᑐᕌᕆᔭᐅᔪᖅ ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᖅ 
50%−ᖓᓂᒃ ᓴᓂᑭᓗᐊᑉ ᐊᑕᖏᕐᓗᓂ ᐃᒐᓯᐅᒻᒧᑦ ᐊᑐᕐᓂᕆᔭᖓ ᐆᒻᒪᖅᑯᑎᑐᕈᑖᓄᑦ. 

"ᖃᐅᔨᒫᓂᒃᑕᑦ, ᐊᒥᓱᓂᑦ ᐊᓄᕆᒧᑦ ᐆᒻᒪᖅᑯᑎᓂᑦ ᐊᑐᐃᓐᓇᖅᑕᖃᕐᒪᑦ ᓴᓂᑭᓗᐊᕐᒥᑦ, ᐊᕐᕌᒍᓕᒫᒧᑦ. ᑖᓐᓇ 
ᓴᓗᒪᓪᓗᓂ ᐆᒻᒪᖅᑯᑎᑐᕈᓯᖅ, ᓱᕈᐃᔪᓐᓇᕋᓂᓗ ᐊᓂᖅᓵᖅᑐᖅᐸᒃᑕᑦᑎᓐᓄᑦ ᓯᓚᒧᑦ. ᐃᒐᓯᐅᑎᒥᒃ 
ᐊᐅᓪᓚᖅᑎᑦᑎᔭᕆᐊᖃᙱᑦᑐᖅ ᖃᓪᓗᓈᓂᙶᖅᑐᓂᒃ. ᐃᓚᖏᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᑖᔅᓱᒧᖓ 
ᐱᓕᕆᐊᒧᑦ ᐊᒥᖅᑳᕈᑕᐅᓂᐊᖅᑐᑦ ᓴᓂᑭᓗᐊᕐᒥᐅᓄᑦ ᓄᓇᓕᖕᓂ ᐱᐅᓯᒋᐊᖅᑎᑦᑎᓂᕐᒧᑦ ᑮᓇᐅᔭᓄᑦ, 
ᐋᖅᑭᒃᑕᐅᓪᓗᓂ NNC-ᑯᓐᓄᑦ. ᖁᕕᐊᓱᑦᑎᐊᖅᑐᒍᑦ ᖃᐅᔨᔪᓐᓇᕐᓂᐊᕋᑦᑕ ᓴᓗᒪᔪᒥᒃ ᐆᒻᒪᖅᑯᑎᒥᒃ 
ᐊᑐᕐᓂᕐᒥᒃ ᐃᑲᔫᑎᖃᕐᓂᐊᖅᑐᖅ ᓄᓇᑦᑎᓐᓄᑦ. ᐊᕙᑎᕗᑦ ᑲᒪᒋᑦᑎᐊᕐᓗᒍ, ᐱᓕᕆᖃᑎᒌᖕᓂᖅ, 
ᐃᑲᔫᑎᒃᓴᓂᒃ ᐊᒥᖅᑳᕐᓂᖅ − ᑖᒃᑯᐊ ᐃᓄᐃᑦ ᐱᒻᒪᕆᐅᒋᔭᓕᒫᖏᑦ. ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ 
ᐊᑐᑦᑎᐊᕐᓇᖅᑐᖅ ᐃᓄᐃᑦ ᐃᓕᖅᑯᓯᖓᓐᓂᒃ, ᐊᓕᐊᓇᐃᒍᓱᑦᑎᐊᖅᖢᑕᓗ ᓯᕗᓕᖅᑎᐅᔪᓐᓇᕋᑦᑕ ᓄᓇᕗᒻᒥ 
ᓅᑉᐸᓪᓕᐊᑎᓪᓗᑕ," ᐃᒪᓕ ᑲᑦᑐᒃ ᐅᖃᓚᐅᖅᐳᖅ, ᓴᓂᑭᓗᐊᕐᒥ ᒪᐃᔭᒋᔭᐅᓚᐅᑲᒃᑐᖅ. 

ᑐᖅ, ᐃᓱᒪᑐᔫᓪᓗᓂ, ᐊᒻᒪᓗ ᑲᑐᔾᔭᐅᓪᓗᓂ. ᓴᓂᑭᓗᐊᕐᒥᐅᑦ ᐊᔭᐅᖅᑐᐃᖏᓐᓇᐅᔭᕐᒪᑕ ᐊᕙᑎᑦᑎᓐᓂᑦ 
ᐊᑐᖃᑦᑕᕐᓂᑯᕗᑦ ᓄᓇᒧᑦ ᐊᑐᒃᑲᓐᓂᕈᓐᓇᖅᑐᓪᓗ ᐆᒻᒪᖅᑯᑎᓄᑦ ᐱᕕᖃᕈᑕᐅᕙᖕᒪᑕ ᓂᕆᐅᓇᙱᑦᑐᒃᑯᑦ 
ᐱᕕᖃᕐᓂᕐᒥᑦ ᑲᑎᓐᓇᓱᐊᕐᓗᒋᑦ ᓄᑖᓂᑦ ᐊᕙᑎᒧᑦ ᓴᐳᔾᔨᓇᓱᒃᑎᓪᓗᑕ. ᖁᕕᐊᓱᒃᓯᒪᕗᖓ 
ᐃᑲᔪᖅᑐᐃᔪᓐᓇᕋᒪ ᑖᔅᓱᒥᖓ ᐱᓕᕆᐊᖑᔪᒥᒃ ᐊᕐᕌᒎᓵᖅᑐᓂ ᐅᓄᙱᑦᑐᓂ ᑭᒡᒐᖅᑐᐃᓪᓗᖓ 
ᑲᔪᓯᓂᖃᑦᑎᐊᕐᓂᖓᓂᒃ ᑎᓕᐅᕆᓂᕐᒥᒡᓗ ᐊᔾᔨᒌᒃᑎᑦᑎᓗᓂ ᐊᑐᐊᒐᓂᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᑕᒫᓂ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᑕᒪᓐᓇ ᐊᓂᒍᖅᑎᓪᓗᒍ, ᐊᓕᐊᓇᐃᑉᐳᖅ ᑕᑯᓪᓗᓂ ᑕᖏᓕᖕᓂᒃ 
ᑲᔪᓯᕙᓪᓕᐊᓂᕆᔭᐅᔪᒥᒃ ᓇᓗᙱᑦᑎᐊᕈᒪᓂᕐᒥᓄᑦ ᓴᓂᑭᓗᐊᕐᒥᐅᑦ ᐱᕚᓪᓕᓪᓚᕆᖕᓂᐊᕐᓂᖏᓐᓂᒃ 
ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᒻᒥᒃ ᐱᕙᓪᓕᐊᑎᑦᑎᓂᕐᒥᒃ ᓄᓇᑦᑎᓐᓂ. 

ᐅᖃᓪᓚᒃᑎᓪᓗᒍ ᓄᓇᓕᖕᓂ ᐊᑎᓕᐅᖅᑎᓪᓗᒋᑦ, ᐅᓛᔪᒃ ᐊᑭᓱᒃ, ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓄᑦ ᐅᖃᓚᐅᖅᐳᖅ, "ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐅᐱᒍᓱᒃᐳᑦ ᐃᑲᔪᖅᑐᐃᔪᓐᓇᕐᒪᑕ 
ᐊᓄᕆᒃᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᖓᓂᒃ ᓴᓂᑭᓗᐊᕐᒥ. ᐱᕙᓪᓕᐊᓂᖓ ᐆᒻᒪᖅᑯᑎᐅᑉ ᓄᓇᖁᑎᖓ 
ᐱᒻᒪᕆᐅᓪᓗᓂ ᐃᓚᒋᔭᐅᕗᖅ ᐋᖅᑭᒋᐊᕈᑎᖃᕐᓂᕐᒧᑦ ᕿᑭᖅᑕᓂ ᐃᓄᖕᓂᑦ, ᐊᒻᒪᓗ ᐅᐱᒋᓗᒋᑦ 
ᑎᑎᕋᖅᓯᒪᔪᑦ ᓄᓇᕗᒻᒥ ᐊᖏᕈᑎᒥᑦ. ᓯᕗᒻᒧᐊᒃᑎᑦᑎᓂᒃᑯᑦ ᓇᖕᒥᓂᖅᓱᕈᓐᓇᕐᓂᕐᒥᒃ ᐊᒻᒪ 
ᑮᓇᐅᔭᓕᐅᕋᓱᖕᓂᕐᒧᑦ ᓇᖕᒥᓂᖅᓱᕈᓐᓇᕐᓂᕐᒥᒃ ᐊᑕᐅᑦᑎᒃᑯᑦ ᓄᓇᕗᑦ ᒐᕙᒪᒃᑯᑦ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ, ᐊᒻᒪ ᐃᓄᖕᓄᑦ−ᓇᖕᒥᓂᕆᔭᐅᔪᑦ ᓲᕐᓗ NNC−ᑯᑦ, ᑲᑐᔾᔨᖃᑎᒌᒡᓗᑎᒃ 
ᐱᓇᔪᒍᓐᓇᖅᐳᒍᑦ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓕᕆᔾᔪᑎᓂᒃ ᐊᔪᕐᓇᕈᓐᓃᖅᑎᑦᑎᓇᓱᒡᓗᑎᒃ. 
ᐱᓕᕆᔪᓐᓇᖅᑐᒍᑦ ᒥᒃᖠᒋᐊᖅᑎᓐᓇᓱᒡᓗᒍ ᐅᖅᓱᐊᓗᒃᓴᑦ, ᓴᐳᑎᓗᒋᑦ ᐊᕙᑎᕗᑦ ᐊᒃᑐᐃᓂᐅᕙᒃᑐᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᓴᓗᒪᔪᒥᒡᓗ ᐆᒻᒪᖅᑯᑎᓂᑦ ᓅᑉᐸᓪᓕᐊᓂᖅ ᓄᓇᕗᒻᒥ ᐊᐅᓚᑕᐅᓗᓂ 
ᐃᓄᖕᓂᒃ, ᐃᓄᖕᓄᑦ." 



 

 

 

ᓄᓇᓖᑦ ᐊᒻᒪ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᑦ ᓄᓇᕐᔪᐊᓕᒫᒥ ᓯᕗᓕᖅᑎᒋᔭᐅᕗᑦ ᓴᓗᒪᔪᒥᒃ 
ᐆᒻᒪᖅᑯᑎᒥᒃ ᓅᑉᐸᓪᓕᐊᔪᓂᒃ ᐃᖏᕐᕋᑦᑎᐊᕐᓂᖅᓴᐅᖁᓪᓗᒋᑦ ᓯᕗᓂᒃᓴᑦᑎᓐᓂ ᑭᖑᕚᒃᓴᕗᑦ. 
ᑲᔪᓯᑦᑎᐊᖅᑐᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᑦ ᐅᑭᐅᖅᑕᖅᑐᓕᒫᒥ ᑖᓐᓇ EPA−ᒋᔭᐅᔪᖅ 
ᐋᖅᑭᒃᓯᓯᒪᕗᖅ ᐱᓕᕆᐊᕆᔭᐅᔭᕆᐊᓕᖕᓂᒃ ᒪᓕᒃᑕᐅᒋᐊᓕᖕᓂᓪᓗ ᑖᒃᑯᐊ NNC−ᑯᑦ 
ᓂᐅᕐᕈᑎᖃᕐᓂᐊᕐᓂᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓗ ᓂᐅᕕᕐᓂᐊᖅᖢᑎᒃ 
ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᑎᑐᕈᓯᕐᒥᒃ ᑕᒪᓐᓇ ᐱᔭᐅᔪᓐᓇᓕᕌᖓᑦ ᐆᒻᒪᖅᑯᓯᐅᕈᑎᒃᑯᑦ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑐᕌᒐᖓ ᐊᑐᐃᓐᓇᐅᑎᑦᑎᓂᕐᒧᑦ ᐊᑦᑕᕐᓇᙱᑦᑐᒥᑦ, ᑕᑎᒋᔭᒃᓴᒥᑦ, 
ᐊᑭᑐᓗᐊᙱᑦᑐᒥᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᑲᒪᒋᔭᐅᖏᓐᓇᖅᑐᑦ ᐅᐱᒋᔭᐅᓪᓗᑎᓪᓗ 
ᐊᖏᖃᑎᒌᒍᑎᑎᒍᑦ, ᓇᓗᓇᐃᖅᓯᓂᕐᒥᑦ ᐆᒻᒪᖅᑯᑎᓄᑦ ᐊᑭᖏᑦ ᐊᑭᑦᑐᕆᐊᖁᓇᒋᑦ ᐊᑭᓕᖅᑐᐃᔨᓄᑦ. 
ᐊᖏᕈᑎ ᐊᑐᕐᓂᕆᔭᖓ ᐅᑭᐅᓄᑦ 25−ᓄᑦ ᐱᒋᐊᓚᐅᖅᑎᓪᓗᒍ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᐅᓚᓂᐅᔪᖅ, 
ᓂᕆᐅᒋᔭᐅᔪᖅ 2024 ᐃᓱᖅᐸᓯᐊᓂ. ᐊᑐᖅᑕᐅᒐᔪᒃᑐᑦ ᐊᔾᔨᐸᓗᖏᓐᓄᑦ ᐱᓕᕆᐊᒃᓴᓄᑦ ᑲᓇᑕᓕᒫᒥ, 
ᐋᖅᑭᒃᓯᒪᓂᖓ ᓴᓇᔭᐅᓂᖓᓗ ᐊᓄᕆᒧᑦ ᐆᒻᒪᖅᑯᑎᖃᕐᕕᒃ ᒪᓕᒋᐊᖃᖅᑐᑦ ᐱᐅᔪᒥᒃ ᐆᒻᒪᖅᑯᑎᓄᑦ 
ᐊᑐᕋᓲᑎᓂᒃ, ᐱᓗᑎᒡᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᓕᕆᔾᔪᑎᓄᑦ ᐊᑦᑕᑕᕐᓂᕐᒧᑦ 
ᐱᔭᕆᐊᓕᖏᓐᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᒻᒪ NNC−ᑯᑦ  
ᐱᓕᕆᖃᑎᒌᑦᑎᐊᖅᑐᑦ ᑭᖑᓪᓕᖅᐹᖅᓯᐅᑎᖏᑦ ᐊᐅᓚᑦᑎᔾᔪᑎᖏᑦ ᐊᒻᒪ ᐊᐅᓚᑦᑎᔾᔪᑎᖏᑦ 
ᐃᓚᓕᐅᔾᔨᓂᕐᒧᑦ ᐊᑐᒃᑲᓐᓂᕈᓐᓇᖅᑐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐅᖅᓱᐊᓗᖕᒨᖅᑐᓄᑦ 
ᐊᐅᓚᐅᑎᖃᕐᕕᖏᓐᓄᑦ. 

"ᐱᓕᕆᖃᑎᖃᕐᓂᖅ NNC−ᑯᓐᓂ ᐱᕕᒃᓴᖃᖅᑎᑦᑎᕗᖅ ᑯᐊᐳᕇᓴᒥᒃ ᐃᑲᔪᖅᑐᐃᔪᓐᓇᕐᓂᕐᒥᒃ 
ᑲᔪᓰᓐᓇᕈᓐᓇᖅᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ ᑕᐃᒪᐃᓕᐅᕐᓂᕐᒥᓂᓗ ᑲᔪᓯᑎᑦᑎᓗᑎᒃ 
ᐱᔭᒃᓴᕆᔭᒥᓂᒃ ᐱᑎᑦᑎᓂᐊᕐᓗᑎᒃ ᖁᐊᖅᓵᕐᓇᙱᑦᑐᒥᒃ ᐊᑐᖅᑕᐅᑦᑎᐊᕈᓐᓇᖅᑐᒥᒡᓗ ᐆᒻᒪᖅᑯᒻᒥᒃ 
ᑕᒪᐃᓐᓄᑦ ᓄᓇᕗᒻᒥ ᓄᓇᓕᓕᒫᓄᑦ ᐊᑭᑦᑐᕆᐊᖅᑎᑦᑎᙱᓪᓗᑎᒃ. ᑕᒪᕐᒥᒃ ᐱᓕᕆᖃᑎᒌᑦ 
ᕿᓄᐃᓵᕈᓐᓇᑦᑎᐊᕐᓂᖏᑦ ᐊᒻᒪ ᐱᓕᕆᖃᑎᖃᕈᒪᑦᑎᐊᕐᓂᖏᑦ ᐱᓕᕆᑎᓪᓗᒋᑦ ᐃᓗᓕᖏᓐᓂᒃ 
ᐱᓕᕆᐊᒃᓴᐅᑉ ᓇᓗᓇᐃᖅᓯᔾᔪᑕᐅᕗᖅ ᐅᔾᔨᖅᓱᑦᑎᐊᕐᓗᑎᒃ ᐃᓱᒪᒃᓴᖅᓯᐅᕈᑎᖃᕐᓂᖏᓐᓂᒃ 
ᐊᑦᑕᕐᓇᖅᑕᐃᓕᒪᓂᕐᒥᒃ, ᑕᑎᒋᔭᒃᓴᐅᔪᒥᒃ ᐊᒻᒪ ᐊᑭᑐᓗᐊᙱᑦᑐᓂᒃ ᓄᑭᓪᓚᐅᑎᓄᑦ ᐱᔨᑦᑎᕋᐅᑎᓂᒃ," 
ᐅᖃᖅᑐᖅ ᕆᒃ ᕼᐊᓐᑦ, ᐊᐅᓚᑦᑎᔨᒻᒪᕆᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

ᐃᓛᒃᑰᖅᑐᑦ ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐱᓕᕆᐊᖓᑦ − ᐱᓇᔪᖕᓂᐊᖅᑐᑦ ᐅᑐᐱᕆ 2022−ᒥᑦ − 
ᓄᓇᓕᖕᓄᑦ−ᑐᕌᖓᔪᖅ ᐆᒻᒪᖅᑯᓯᐅᕈᑎᓄᑦ ᐱᒋᐊᖅᑕᐅᓯᒪᔪᑦ ᐃᓄᖕᓂᑦ−ᓇᖕᒥᓂᖁᑎᒋᔭᓂᑦ 
ᐆᒻᒪᖅᑯᓯᐅᕈᓐᓇᖅᑎᑦᑎᔪᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᑦ ᓂᐅᕕᐊᒃᓴᐅᓗᑎᒡᓗ 
ᐆᒻᒪᖅᑯᑎᓕᕆᔨᒃᑯᓐᓄᑦ. ᐃᓚᓕᐅᔾᔨᓗᑎᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓕᕆᔾᔪᑎᓂᒃ ᐊᕕᒃᑐᖅᓯᒪᔪᑦ 
ᐆᒻᒪᖅᑯᑎᖃᕐᕕᖏᓐᓂ ᓄᓇᕗᒻᒥ ᐊᑐᑦᑎᐊᒃᑲᓐᓂᕈᓐᓇᖅᓯᓂᐊᖅᐳᑦ ᐅᖅᓱᐊᓗᖕᒥᑦ, ᐆᒻᒪᖅᑯᑎᓕᕆᔨᒃᑯᑦ 
ᐃᓯᐊᕿᑎᑦᑎᙱᓐᓂᖅᓴᐅᓕᕐᓗᑎᒃ ᐊᒻᒪ ᓴᖅᑭᔮᖅᑎᑦᑎᒃᑲᓐᓂᓕᕐᓗᑎᒃ ᐆᒻᒪᖅᑯᑎᒥᒃ 
ᓇᖕᒥᓂᖅᓱᕈᓐᓇᕐᓂᕐᒥᒃ. 

"ᐱᓕᕆᖃᑎᖃᑦᑎᐊᕐᓗᓂ ᐱᓕᕆᖃᑎᒋᔭᐅᔪᓐᓇᖅᑐᓂᒃ ᕿᓂᕐᓗᑎᒃ ᐃᓱᒪᒃᓴᖅᓯᐅᕈᓐᓇᑦᑎᐊᖅᑐᓂᒃ 
ᐋᖅᑭᒋᐊᕈᑎᒃᓴᓂᒃ ᐱᓕᕆᐊᒃᓴᑎᒍᑦ ᓲᕐᓗ ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᖅ ᓯᕗᓪᓕᐅᔾᔭᐅᓯᒪᔪᖅ  



 

 

 

ᒐᕙᒪᒃᑯᓐᓄᑦ ᓄᓇᕗᒻᒥ. ᐅᔾᔨᕐᓇᖅᑐᒻᒪᕆᖕᒥᒃ ᖃᐅᔨᓴᖅᓯᓂᖅ ᓄᓇᕗᒻᒥᐅᑦ ᐆᒻᒪᖅᑯᒻᒥᒃ 
ᓇᑉᐸᖅᑎᖅᑕᐅᓯᒪᔪᓂᒃ ᐅᕙᑦᑎᓐᓂᒃ ᐃᑲᔪᓚᐅᖅᐳᖅ ᑭᖑᓪᓕᖅᐹᖅᓯᐅᑎᒥᒃ ᑖᔅᓱᒥᖓ ᐊᖏᖃᑎᒌᒍᑎᒥᒃ 
ᓯᕗᒻᒧᐊᖅᐸᓪᓕᐊᖁᓪᓗᒍ ᐱᓕᕆᐊᖑᔪᖅ ᓯᕗᒻᒧᐊᖅᐸᓪᓕᐊᖁᓪᓗᒍ ᐱᕚᓪᓕᖁᓪᓗᒋᑦ ᓴᓂᑭᓗᐊᕐᒥᐅᑦ. 
ᐱᓕᕆᐊᖃᒻᒪᕆᒍᒪᕗᒍᑦ ᓴᙱᒃᑎᒋᐊᖅᑎᑦᑎᓂᕐᒥᒃ ᐱᓕᕆᖃᑎᒌᒍᓯᕐᓂᒃ ᐃᓛᒃᑰᖅᑐᓂᒃ 
ᐆᒻᒪᖅᑯᓯᐅᖅᑎᓂᒃ. ᑐᕌᕆᔭᐅᔪᖅ ᓴᖅᑭᑎᑦᑎᔪᒪᓂᐅᕗᖅ ᑲᔪᓰᓐᓇᕈᓐᓇᖅᑐᓂᒃ ᐆᒻᒪᖅᑯᑎᖃᕐᓂᕐᒧᑦ 
ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᑕᒪᐅᖓ ᐅᑭᐅᖅᑕᖅᑐᒧᑦ, ᓴᖅᑭᑎᑦᑎᙱᓪᓗᓂ ᐊᑐᖅᑕᐅᑦᑎᐊᕈᓐᓇᖅᑐᒥᒃ 
ᐊᑭᑐᓗᐊᙱᖦᖢᓂᓗ ᓄᓇᕗᒻᒥᐅᓄᑦ," ᑕᐃᒪᓐᓇ ᐲᔾᔭᐃ ᐊᕿᐊᕈᖅ ᐅᖃᓚᐅᖅᐳᖅ, ᓯᕗᓕᖅᑎ 
ᓄᓇᕗᒻᒧᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ ᐊᒻᒪ ᑎᒃᑯᐊᖅᑕᐅᓵᓚᐅᖅᑐᖅ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 
ᑖᓂᐅᓪ ᖃᕝᕕᒃ ᐅᖃᖅᖢᓂ, "ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᖅ ᑭᒡᒐᖅᑐᐃᕗᖅ ᓴᓂᑭᓗᐊᑉ 
ᓯᕗᓂᒃᓴᖓᓂᒃ; ᑲᔪᓰᓐᓇᕈᓐᓇᖅ 

ᐊᐅᓚᓂᖃᑦᑎᐊᖅᓯᒪᔪᖅ ᐊᕐᕌᒍᒐᓴᖕᓄᑦ, ᓲᕐᓗ ᓯᕿᓂᕐᒥᑦ ᐆᒻᒪᖅᑯᑎᓂᓪᓗ ᑐᖅᑯᖅᓯᓯᒪᓂᕐᒧᑦ 
ᐱᓕᕆᐊᖅ Old Crow-ᒥ, ᔫᑳᓐᒥᑦ; ᐊᒻᒪᓗ, ᓯᕿᓂᕐᒥᑦ, ᐊᓄᕆᒥᑦ, ᐆᒻᒪᖅᑯᑎᓂᓪᓗ ᑐᖅᑯᖅᓯᓯᒪᓂᕐᒧᑦ 
ᐱᓕᕆᐊᑦ Kotzebue, ᐊᓛᔅᑲᒥᑦ. ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᖅ ᓇᓗᓇᐃᕈᑎᒃᓴᐅᕗᖅ 
ᓴᓗᒪᔪᒥᑦ ᐆᒻᒪᖅᑯᑎᒥᑦ ᓅᑉᐸᓪᓕᐊᓂᖅ ᑎᑭᓯᒪᓕᕐᒪᑦ ᓄᓇᕗᒻᒧᑦ − ᓇᓗᓇᐃᒃᑯᑕᖅ 
ᐱᓕᕆᖃᑎᒌᖕᓂᕐᒥᑦ ᒐᕙᒪᑐᖃᖅᑯᓐᓂᑦ, ᓄᓇᕗᒻᒥ, ᕼᐋᒻᒪᓚᒃᑯᓐᓂ, ᐊᒻᒪ ᐃᓄᐃᑦ ᑲᑐᔾᔨᖃᑎᒌᓂᒃ; 
ᐊᒻᒪᓗᑦᑕᐅᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᓴᓂᑭᓗᐊᕐᒥᐅᓄᓪᓗ. 

ᒪᓕᒐᓕᐅᖅᑎ ᔮᓇᑕᓐ ᕕᐅᓪᑭᓐᓴᓐ, ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪ ᓄᓇᒥᙶᖅᓯᒪᔪᓕᕆᔨᒃᑯᑦ 
ᐃᓱᓕᓚᐅᖅᐳᖅ, "ᐊᓕᐊᓇᐃᒍᓱᖃᑎᒋᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᐊᒻᒪ ᓄᓇᕗᒻᒥ 
ᓄᒃᑭᒃᓴᐅᑏᑦ ᑎᒥᖁᑖ ᑭᖑᓪᓕᖅᐹᒥ ᐋᖅᑭᒃᑕᐅᑎᓪᓗᒍ ᑖᓐᓇ ᓄᑕᐅᙱᖦᖢᓂ ᐊᖏᖃᑎᒌᒍᑎ.  
ᑲᓇᑕᐅᑉ ᒐᕙᒪᒃᑯᖏᑦ ᐊᓕᐊᓇᐃᒍᓱᒃᐳᑦ ᐃᑲᔪᖅᑐᐃᓯᒪᖕᒪᑕ ᐊᓄᕆᕐᔪᐊᖅ ᓂᑭᒃᓴᐅᑏᑦ ᐊᓄᕆᒥᑦ 
ᐊᒻᒪᓗ ᐆᒻᒪᖅᑯᑎᓄᑦᑐᖅᑯᖅᓯᓯᒪᓂᕐᒧᑦ ᐱᓕᕆᐊᕐᒧᑦ. ᓄᓇᖃᖅᑳᖅᓯᒪᔪᑦ−ᐊᐅᓚᑕᐅᔪᑦ ᓴᓗᒪᔪᑦ 
ᐆᒻᒪᖅᑯᑎᓄᑦ ᐃᓱᒪᒃᓴᖅᓯᐅᑦᑎᐊᖅᓯᒪᓂᖅ ᐃᓚᒋᔭᐅᓪᓚᕆᒃᐳᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᓄᖅᑲᖅᑎᑦᑎᓇᓱᒃᑎᓪᓗᑕ, ᓴᖅᑭᑦᑎᓯᓐᓈᖅᖢᑎᒃ ᑲᔪᓯᑎᑕᐅᔪᓐᓇᖅᑐᓂᒃ ᐃᖅᑲᓇᐃᔮᒃᓴᓂᒃ 
ᐃᑲᔪᖅᖢᑎᒡᓗ ᓄᓇᓕᖕᓂ ᓅᑉᐸᓪᓕᐊᑎᓪᓗᒋᑦ ᐃᒐᓯᐅᑎᓂᒃ ᓴᓗᒪᓂᖅᓴᒧᑦ 
ᐆᒻᒪᖅᑯᑎᒋᔭᐅᔪᓐᓇᖅᑐᓂᒃ." 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 
 
ᔭᓯ ᐸᑎᔅᑐ, ᖃᓄᖅᑑᕈᑎᓄᑦ ᐊᒻᒪ ᐃᓚᐅᑎᑦᑎᓂᕐᒧᑦ ᐊᐅᓚᑦᑎᔨ ᑏᓇ ᓂᓕᐊ, ᑐᑭᒧᐊᒃᑎᑦᑎᔨ 
ᐊᐅᓚᑦᑎᕕᖓᓄᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
jpuddister@qcorp.ca TNleya@QEC.NU.CA 
(709) 770-9212 (867) 979-753

